Tri uaithne ar inis Gaoidheal

[RIA 2 (23/F/16), ‘O’'Gara’, 69]
{Fearghal Og Mac an Bhaird}
[Deibhidhe, Dan Direach]

1 Tri uaithne ar inis Gaoidheal
dhuinpe as coir a ccraoibhsgaoileadh
tri mic Mhilidh na mur sean
righthir na nglin or geineadh.

2 Tri mic Mhilidh fa moér neart
gaphthar le6 Eire oirdearc
mic riogh teigheadh na ttionol
Ior Eibhear is Eiriomhon.

3 Brisid cath re cruas a lamh
ar Thuaith Dé Danann dreachnar
gur hionnarbadh d’f[h]onn a sean
an droncc fhionnardghlan ftheinnead[h].

4 D’éis gach dibearta fa dhedigh
clann Gholaimh nar ghlac mithreéir
roinnid Banbha na mbrucc ccorr
ar sgur fhaghla ; eachtrand.

5 An leath theas o thuinn go tuinn
d’Eibhear ba ceart an chomhroinn
an leath thuaidh as teann tionol
an eancc do f[h]Gair Eirimhon.

6 Fasaidh coccaidh fa ciall mhear
idir chloinn mhearrdha Mhilead[h]
fa thri druimnibh nar diol graidh
d’fhuighlibh na riogh ba rénair.

7 Marphthar Eibhior da éis sin
a ccath Geisille an ghaisccigh
ealt(h)a shluaigh narbh fann fleadhol
fa bhaaidh ann ag Eiriomhon.

8 Sccuirim do sccélaibh na bfhear
tuccam treas d’Ior mac Mileadh
fios gach dine dar fhar (leg. fhas) air
do ghnas gach line a leabhraibh.

9 fér mac Mileadh laoch gan locht
fuair bas re bél a cumhocht
cuis toirrsi do Theamhraigh Breagh
’s don chloinn-si meanmnaigh Mileadh.

10 Faccbhais mac ba mér deaghrath
for mac Mileadh mérmeanmnac[h]
do fdair gairm fhe(a)innedh da éis
Eibhear a ainm re a aisnéis.

11 Ceathrar ar fhithid d’fhearaibh
’s aoinbhean go ngniomh ngaisccedhaigh
do dheighshliocht Eibhir o for
lér eirigh eighriocht airdriogh.

12 Ag so ainm gach einfhir dhibh

dar ghabh Eire an fhiinn fhé(a)oirmhin
cuirfead stiuir 1éir rem labhra

do réir iuil na healadhna.

Cearmna Sobharce seang
comhfhlaith iad ar iath nEirend
tolcha breaccorra thaoiph ttiodh
eatorra ar-aon da n-airiomh.

Seatna ; Duach 'na deaghaidh
riomhthar ar fhonn bFhuineadhaigh
fir ba teann a ttreighibh riogh
dream lér eirigh an t-eissiodh.
Ollamh Fédla faair deaghbhlad[h]
ri Eirionn gan oirbhearnadh

a tdaidh do tarrngireadh soin

uaidh do hainmnigheadh Ulltaigh.
Do ordaigh gan fhioch gan fhéill
feis Teambhra ar tis a nEirinn
Ollamh Fodla nach bfhtiair mairg
fogra taidh in gach éanaird.

Ar Theambhraigh fés fa fearr cairt
mur ollamain ainm orrdhairc

don righfhear gan rtin meabhla
do-rineadh din deaghdhealbha.
Fianochta is Slanall fa seach

Géigi ollgothach uaibhreach

na caomhthaigh do chin o for

an laochraidh nar dhligh dimbrigh.
Fiacha ; Bearnghal biadhach

is Oilill Fionn fiorbhuadhach

na leomain as criaidhe a ccath
cdaine d’f[h]eolfhuil na nUlltac[h].
Siorlamh Aircceadmhar Aodh Riadh
dream rioghdha go reacht mbiothbhian
freamha fineamhna gan ceilt
righealbha tréana an tuaiscceairt.
Diothorba is Ciombhaoth na ccath
is Macha ba mor deaghrath

as dun as dior a ndeaghail

is riomh a nglin ngeinealaigh.
Rudhraighe Breasail go mbrigh
Congal (?) faair flaitheas airdrigh
ar Bhanbha Chuinn go calma

do dhruim fhaghla allmhard[h]a.
Fachtna Fathach fdair gach fonn
Eilim faair fioch is forlann

Mal teamhra is Caolbadh na ccath
ba healbha gaolmur gradhach.
Gach ainm da n-airmhim ann soin
do rioghraidh Eirionn d’Ulltaibh
mur as léir da ldadh a-nos

do réir na stiadh san seanchos.
Conchuphar airdri Uladh

do réir idil na healadhan

mac samhla na sluagh dob fhearr
dar dual Banbha na mbeimeand.
Leanam lorg Chonaill Chearnaigh
mur fdair sinn a se(a)inleabhraiph
sgaram re gach n-aon oile
gabham raon go Rudhroidhe.
Conall mac Aimhirghin fhéil [70]
mac Cais mic Fachtna airmghéir
mac Caip mac Cionga corcra
giolla lerbh ait adhmolta.

Mac Rudhraighe ba ri ar chach

da chinel nir chtis neamhgnath
fear nar mhall sluagh ar siobal

a chlann vadh ar n-ainmnioghadh.
Clann Chonaill Chearnaigh gan chleith
Irial Laoisech gan leithbhreith
fios na foirne is goire a ngaoil

da oighre oile 6 eanchraoibh.

Siol Mordha ro ba mor slégh

do chin o Laoiseach leannmhor

0 Laoidhis nach fann feadhan
sgaoilis and ar n-aithioghadh.
Sliocht friail Ghltinmhair na nghreadh
i Eacach nar ér doinfhear

fir nar éirigh d’fhonn Ulltach

an drong chéillidh chosantach.

Gi bé a-ta acc teacht a maghaibh
’ga bfuil iul a n-ealadhain

i Eachac[h] ’s na fréamha o bfuil
fégha a ndeachaidh on duthaigh.
Tarla oighre ntiaidhe a-nois

d’ibh Eachach do druim duthchais
og rath a n-urldimh an fhuinn

do chach acc congmail chothruim.
Mag Aongusa urra an thuinn

fonn Uladh ni hitl mearbhuill

da tti ar ais a neart a-niodh

as lais 6 cheart an cuigiodh.

Gach ceart da raibhe roimhe
leanaidh lorcc na laochroidhe
cuireadh Art ar gach don ann
smacht ar gach taobh id thiomchall.
Liubhair Eirionn féc ar fad

as cairt nach daal do dhearmad
acc sin fiaghain as fearr air
diallaidh gach dream ré a ndutaigh.
Tus ealadhna acc sliocht a sean

0 uaislibh fola Gaoidheal

tus gach molta as déibh dleaghair
sompla as coir do chreideamain.
Fuil dasal Eachach Cobha

fuil einigh is eangnomha

cia an eanfhuil an uair-si as fearr
do thréamhaibh taisli Eireann.

A Mheagh Aonghusa as ard céim
mor bfhath fa bfaghthar oilbhéim
deana an fal le bfhoghar siodh
gradh is oman an Airdriogh.

[ Eachach na n-aibhneadh ngeal
cosain i d’ais no d’éig(h)ean

or as ort as coir a chion

[no6] olc chaigh muna ccoisccthear.
Bi go seasmhach ar son ccirt

bi umal don &os aimhnirt

congaimh srian reat meanmain mhir
meabhraidh gach ciall as cuimhnjidh.
Tabhair onoir d’eaglais Dé

mor a ldach a 16 an thinné

ag so an t-or as f[h]earr d’ionnmhas
gearr an 16n do fhlaithiomhnas.

An chliar 1éghas gach leaphair
d’eaglais ; d’fthileadhaibh

an me(a)id-si bus foirfi a bthios

na tréicc-si coidhchi a ccairdios.
Deich n-aitheanta doinMhic Dé
comhaill iad in gach aoingné

na combhairle ar a-ti acc teacht

dd na (f)horfhuighle d’eisdeacht. Tri...



